Бейнеконференцияларды ұйымдастыру бойынша қызметтерді сатып алулар туралы шарт
	________________________

< Тапсырыс беруші аймағы >
	_________________________

№ < шарт нөмірі>
	_________________________

< шарт күні >


«Бірыңғай жинақтаушы зейнетақы қоры» акционерлік қоғамы, бұдан әрі  «Тапсырыс беруші» деп аталады,  _______________________ негізінде әрекет ететін _____________ арқылы бір жағынан және 

_____________________, бұдан әрі «Жеткізуші» деп аталады, ______________ негізінде

   (Жеткізушінің толық атауы)  





      (Жеткізуші негізі)           

әрекет ететін __________________________________________ арқылы екінші жағынан,

                                                        (Жеткізушінің лауазымы) (Жеткізушінің аты-жөні)
бұдан әрі «Тараптар» деп атала отырып, Қазақстан Республикасының Ұлттық Банкі Басқармасының 19.12.2015 жылғы № 237 қаулысымен бекітілген Қазақстан Республикасы Ұлттық Банкінің, оның ведомстволарының, оның құрылымына кіретін ұйымдардың және дауыс беретін акцияларының (жарғылық капиталға қатысу үлестерінің) елу және одан да көп пайызы Қазақстан Республикасының Ұлттық Банкіне тиесілі немесе оның сенімгерлік басқаруындағы заңды тұлғалардың және олармен үлестес заңды тұлғалардың тауар, жұмыс және қызмет сатып алу қағидасының (бұдан әрі – Қағида) және  __________ жылғы хабарландыруды орналастыру жолымен баға ұсыныстарын сұрату тәсілімен қорытындыларды бекіту туралы хаттама негізінде бейнеконференцияларды ұйымдастыру бойынша қызметтерді сатып алу туралы осы шартты (бұдан әрі – Шарт) жасады және төмендегілер туралы келісімге келді:

1. Шарт мәні және жалпы талаптары
 
1.1. Жеткізуші Тапсырыс берушіге осы Шарттың қосымшаларына сай қызметтерді (бұдан әрі – қызмет) көрсетуге, ал Тапсырыс беруші көрсетілген қызметтерді осы Шарт пен осы Шарттың ажырамас бөлшегі болып табылатын Қосымшалардың талаптарына сәйкес қабылдауға және ақысын төлеуге міндеттенеді.
1.2. Осы Шартта төменде аталған ұғымдар былай түсініледі:

1) «Шарт» - 1994 жылғы 27 желтоқсандағы Қазақстан Республикасы Азаматтық кодексіне (Жалпы бөлім), 1999 жылғы 01 шілдедегі Қазақстан Республикасы Азаматтық кодексіне (Ерекше бөлім) және қағидаларға сәйкес Тапсырыс беруші мен Жеткізуші арасында жасалған тауарды жеткізу, жұмыстарды орындау, қызметтерді көрсету туралы азаматтық-құқықтық шарт ;
2) «Шарт құны» - Шарт аясында өз шарттық міндеттемелерін толық орындаған үшін Тапсырыс берушінің Жеткізушіге төленуі қажет сомасын білдіреді;

3) «Қызмет» - бейнеконференцияларды ұйымдастыру бойынша қызметтер (бизнес көрсетілімдерді, жиналыстарды, конференциялар мен ұйымдармен кездесулерді ұйымдастыру және осындай оқиғалар өтетін орындарда жұмыс жасау үшін қызметкерді беру арқылы ұйымдастыру қызметтері);
4) «Тапсырыс беруші» - «БЖЗҚ» АҚ;

5) «Жеткізуші» - Тапсырыс берушімен жасалған тауарды, жұмыстарды, қызметтерді мемлекеттік сатып алу туралы шартта оның контрагенті ретінде (сатып алуды ұйымдастырушы) әрекет ететін заңды тұлғалардың уақытшы бірлестігі, кәсіпкерлік қызметті жүзеге асыратын жеке тұлға. Кәсіпкерлік қызметтің субъектісі болып табылмайтын жеке тұлға тапсырыс беруші осындай жеке тұлғаға жеке меншігі құқығында тиесілі үй-жайды сатып алған жағдайда жеткізуші болып табылады.

1.3. Төменде аталған құжаттар және олардағы талаптар осы Шартты құрайды, атап айтқанда:
1) осы Шарт;
2) сатып алатын қызметтер тізбесі (№1- қосымша);
3) техникалық ерекшелік (№2-қосымша); 

4) Шарттың 7-бөліміне сәйкес Шарттың орындалуын қамтамасыз ету.

1.4. Мердігер қосалқы мердігерлерді (ортақ орындаушыларды) тартқан жағдайда, қосалқы мердігерлерге (ортақ орындаушыларға) жұмысты орындау үшін берілген шекті жұмыс көлемі Шарт бойынша жалпы жұмыс көлемінің үштен екісінен аспайды. 

2. Шарттың жалпы құны және төлем тәртібі
2.1. Шарт бойынша қызметтердің жалпы ҚҚС ескерілмеген сомасы ___________________________ теңгеден аспауы қажет және қызметтерді көрсетумен

<Шарт сомасы> (сомасы жазбаша түрде)
байланысты барлық шығыстарды, сонымен қатар Қазақстан Республикасы заңнамасымен көзделген барлық салықтар мен алымдарды қамтиды.
ҚҚС сомасы _____ (____) теңгеден аспауы тиіс (Егер Жеткізуші ҚҚС төлеуші болса).

ҚҚС ескерілген жиыны _____ (____) теңгеден аспауы тиіс (Егер Жеткізуші ҚҚС төлеуші болса).
2.2. Жеткізуші салық, алым, баж салығын төлеу және басқа да Қазақстан Республикасының заңнамасында белгіленген төлемдерді жасау қосылатын қызметтерді көрсетумен байланысты бүкіл тәуекел мен шығысты көтереді. 

2.3. Көрсетілетін қызметтер көлемі Шарттың №1-қосымшасында сандық және құндық мәнде көрсетілді.

2.4. осы Шарттың 2.1-тармағында көзделген Шарттың жалпы құны ұлғаю жағына қарай өзгермеуі тиіс.

2.5. Тапсырыс беруші төлемді қызметтерді көрсету дерегіне қарай ай сайын Жеткізушіден төлемге шот және шот-фактура алған күннен бастап 7 (жеті) жұмыс күні ішінде Тараптардың уәкілетті өкілдері қол қойған көрсетілген қызметтер актісінің негізінде Жеткізушінің ағымдық шотына ақша аудару арқылы жасайды. 

Осы Шарттың Қосымшаларында аванс төлеу көзделген жағдайда, Тапсырыс беруші _______(_______) теңге көлеміндегі алдын ала төлем тәртібімен Жеткізушіден төлемге шотты алған күннен бастап 7 (жеті) жұмыс күні ішінде Жеткізушінің ағымдық шотына ақша аудару арқылы төлем жасайды. Жеткізуші көрсеткен қызметтер үшін ақырғы есеп айырысу Тараптар түпкілікті нысандағы көрсетілген қызметтер актісіне қол қойған соң жасалады. 

Төлем Жеткізуші тиісінше ресімделген төлемге шот және шот-фактура берген жағдайда жасалады. 

Тиісінше ресімделмеген, оның ішінде деректемелер дұрыс көрсетілмеген төлемге шот және шот-фактура берілген кезде Тапсырыс беруші оларды төлемей қайтарады және Тапсырыс берушінің төлем бойынша міндеттемелерін орындау мерзімі жаңа төлемге шот, шот-фактура берілген сәттен бастап есептеледі. 

Мұндайда Жеткізушінің Тапсырыс берушіге қандай да бір айыппұл санкцияларын қоюға құқығы жоқ. 

ҚҚС төлеуші Жеткізуші жоғарыда көрсетілген құжаттарды олардағы ҚҚС сомасын бөле отырып ұсынады. 

2.6. Тасырыс берушінің ағымдық шотынан ақшаны шығынға жазған күн төлем бойынша міндеттемелер орындалған күн деп саналады. 
3. Тараптардың құқықтары мен міндеттері
3.1. Жеткізуші:
1) Шарт бойынша өзіне алған міндеттемелердің толық және тиісінше орындалуын қамтамасыз етуге;
2) көрсетілетін қызмететрдің Шарттың ажырамас бөлшегі болып табылатын Шарттың №2- қосымшасында көрсетілген талаптарға сәйкестігін қамтамасыз етуге;
3) Шарт талаптарын орындау үшін Жеткізуші жұмылдырған жұмыскерлер құрамын қоспағанда, Тапсырыс беруші немесе оның атынан басқа тұлғалар берген техникалық құжаттаманың мазмұнын Тапсырыс берушінің алдын ала жазбаша келісімінсіз жарияламауға міндеттенеді. Көрсетілген ақпарат бұл жұмыскерлер құрамына құпия және міндеттемелерді орындауға қажетті шамада ғана берілуі тиіс;
4) жоғарыда аталған қандай да бір құжат пен ақпаратты Шартты іске асыру мақсатынан басқаға Тапсырыс берушінің алдын ала жазбаша келісімінсіз пайдаланбауға;
5) Тапсырыс берушінің алғашқы талабымен Шарт бойынша міндеттемелердің орындалу барысы жайлы ақпарат беруге;
6) Жеткізушінің Шарт талаптарын тиісінше орындамауы және/немесе басқа да заңға қайшы әрекеттері келтірген шығынды Тапсырыс берушіге толық көлемде өтеуге;

7) қызметтердің Шартта сипатталған талаптарға сәйкестігіне кепілдік беруге;

8) Жеткізушінің осы Шарт бойынша міндеттемелерін орындауына кедергі келтіретін және/немесе баяулататын жағдайдың барлығы туралы ақпаратты Тапсырыс берушіге 1 (бір) жұмыс күнінен аспайтын мерзімде хабарлауға;
9) егер Жеткізуші қызметтерді көрсету барысында Шарт талаптарынан ауытқыса, 3 (үш) жұмыс күні ішінде немесе Тапсырыс беруші анықтаған өзгеше мерзім ішінде барлық анықталған кемшіліктерді (сәйкессіздіктерді) өз есебінен түзетуге;

10) Жеткізуші Тапсырыс берушіге осы Шарт аясында жасалған барлық қосалқы мердігерлік шарт көшірмесін беруі тиіс. Қосалқы мердігерлердің (ортақ орындаушылардың) болуы Жеткізушіні Шарт бойынша материалдық немесе басқа жауапкершіліктен босатпайды;

11) қажет болған жағдайда, қызметтерді көрсету кезеңіне қызметтерді көрсету бойынша қызметті үйлестіру үшін байланысатын тұлғаны белгілеуге, қызметтерді пайдалану тәртібіне, олардың сипаты мен ерекшелігіне қатысты Тапсырыс берушінің қызметкеріне кеңес беруге, сонымен қатар қызметтерді көрсетумен байланысты техникалық мәселелерді шешу бойынша практикалық көмек көрсетуге;

12) Тапсырыс берушінің талабы бойынша көрсетілген қызметтерді өткізу кезінде барлық қажетті құжаттарды (әрбір қызмет пен оның құны талданып жазылған екі данадағы көрсетілген қызметтер актісі (болған жағдайда), төлемге шот, шот-фактура, сәйкестік сертификаты/стандарттары және т.б.) беруге міндеттенеді.
3.2. Жеткізуші:

1) Шарттың барлық талабы тиісінше орындалған кезде көрсетілген қызметтер үшін төлемнің уақытында төленуін талап етуге;

2) Тапсырыс берушінің келісімі бойынша Шарт талаптарына сәйкесетін қызметтерді мерзімінен бұрын көрсетуге құқылы.

3.3. Тапсырыс беруші:

1) көрсетілген қызметтер актісінің негізінде Шарт талаптарына сәйкес қызметтерді қабылдауға немесе оған қол қоюдан уәжді түрде жазбаша бас тарту беруге;

2) Шарт талаптарына сәйкес Жеткізуші көрсетілген қызметтер ақысын төлеуге;

3) алдын ала келісілген тізім бойынша Жеткізушінің мамандарына қызметтерді көрсету үшін рұқсат қамтамасыз етуге міндеттенеді.
3.4. Тапсырыс беруші:

1) Жеткізуші Шарт бойынша міндеттемелерін орындамаған және (немесе) тиісінше орындамаған жағдайда, Шартты біржақты тәртіппен бұзуға құқылы. Мұндайда Жеткізуші аталған негіздемелер бойынша шартты бұзумен байланысты шығындар үшін төлемді талап етуге құқылы емес және Шарттың 4.4-тармағында көзделген мөлшерде тұрақсыздық айыбының (айыппұл) сомасын Тапсырыс берушіге төлейді;

2) Шартты одан әрі орындаудың мақсатқа сай болмауына орай кез келген уақытта толығымен немесе ішінара бұзуға құқылы, бұл ретте мұндай қамтамасыз ету көзделген болса, мұндай шешім қабылданған күннен бастап 5 (бес) жұмыс күні ішінде Жеткізушіге Шарттың орындалуын қамтамасыз ету қайтарылады, ал Жеткізушінің Шартты бұзуға байланысты нақты шығасыны ғана төлеуді талап етуге құқығы бар. Мұндайда Тапсырыс беруші Жеткізушіге тиісті жазбаша хабарлама жіберуге міндетті;

3) сатып алуды ұйымдастырушының Жеткізушіге көмек көрсету дерегі анықталған немесе төмендегі бұзушылықтар анықталған жағдайда, Шартты кез келген кезеңде біржақты тәртіппен бұзуға құқылы:

a. Жеткізушінің не оның қосалқы мердігерінің (ортақ орындаушысының) Мемлекеттік сатып алудың тиянақсыз қатысушылары тізілімінде болуы;

b. Жеткізуші басшысының(-ларының) және (немесе) осы Жеткізушінің уәкілетті өкілінің жақын туыстары, жұбайы немесе жекжаты жеткізушіні таңдау туралы шешім қабылдау құқығына ие не Тапсырыс берушінің немесе сатып алуды ұйымдастырушының қызметкері болуы;

c. Жеткізушінің және (немесе) оның қызметкерінің Тапсырыс берушіге не сатып алуды ұйымдастырушыға екі кезеңді рәсімді пайдалана отырып, конкурс тәсілімен жүзеге асырылатын сатып алуды қоспағанда, өткізілетін сатып алуды дайындау бойынша сараптамалық, кеңестік қызмет және (немесе) басқа қызмет көрсетуі, өткізілетін сатып алу мәні болып табылатын нысан құрылысына техника-экономикалық негіздеме және (немесе) жобалық (жоба-сметалық) құжаттама әзірлеуге бас жобалаушы не қосалқы жобалаушы ретінде қатысуы, бұған жобалық (жоба-сметалық) құжаттаманы әзірлеу бойынша сатып алудағы техника-экономикалық негіздеме әзірлеушінің қатысуы қосылмайды;

d. сатып алуға қатысатын Жеткізуші басшысының Мемлекеттік сатып алудың тиянақсыз қатысушылары тізіліміне енгізілген заңды тұлғалардың жарғылық капиталына қатысуға, құруға, басқаруға қатысының болуы және (немесе) Мемлекеттік сатып алудың тиянақсыз қатысушылары тізіліміне енгізілген кәсіпкерлік қызметпен айналысатын жеке тұлға болуы;

e. Жеткізушінің және (немесе) ол жұмылдырған қосалқы мердігердің (ортақ орындаушының) атқарушылық құжаттар бойынша орындалмаған міндеттемелерінің болуы және атқарушылық құжаттардың орындалуын қамтамасыз ету саласындағы уәкілетті органның оны борышкерлердің тиісті тізіліміне енгізуі;

f.
 Жеткізушінің және Жеткізушінің үлестес  тұлғасының бір конкурсқа (лотқа) қатысуы.

Мұндайда Жеткізуші аталған негіздемелер бойынша Шарттың бұзылуына байланысты шығасыны төлеуді талап етуге құқылы емес;

4) Шартта көрсетілген тиісті сапада, көлем мен мерзімде қызметтердің көрсетілуін талап етуге;

5) Шарт талаптарын сәйкес келмейтін көрсетілген қызметтерді қабылдаудан бас тартуға;

6) көрсетілетін қызметтерді Шарттың № 2-қосымшасында көрсетілген талаптарға сәйкестігіне бақылау және тексеру жүргізуге құқылы. Бұл ретте бұл тексерістер бойынша барлық шығыстарды Жеткізуші өзі көтереді. 

7) көрсетілген/көрсетілетін қызметтерде кемшіліктер (сәйкессіздіктер) анықталған жағдайда, 1 (бір) жұмыс күн ішінде ол туралы Жеткізушіге жазбаша түрде хабарлауға құқылы. Жеткізуші Шарттың 3.1-тармағының 9)-тармақшасына сай және/немесе Тапсырыс беруші көрсеткен мерзім ішінде кемшіліктерді өз есебінен жояды. Қажет болған жағдайда Тараптар қажетті пысықтауларды көрсете отырып бірлескен актіні жасайды және қол қояды.

3.5. Шартты орындау кезеңінде Жеткізуші немесе оның қосалқы мердігері(лері) немесе ортақ орындаушысы(-лары) кез келген уақытта Шарттың уақытылы орындалуына кедергі келтіретін талаптарға тап болса, Жеткізуші дереу (1 (бір) жұмыс күнінен артық емес) Тапсырыс берушіге кешігу дерегі, оның болжалды созылатын уақыты және себебі(-птері) туралы жазбаша хабарлама жібереді. Жеткізушіден хабарлама алған соң Тапсырыс беруші жағдайды бағалап, осы Шарт талаптарында Шартқа өзгерістер енгізу арқылы Шартты орындау мерзімін өз қалауына орай ұзартады. 

4. Тараптар жауапкершілігі 

4.1. Шарт бойынша міндеттемелерін орындамағаны не тиісінше орындамағаны үшін Тараптар осы Шартқа және Қазақстан Республикасының заңнамасына сәйкес жауапты болады.

4.2. Форс-мажор жағдайын қоспағанда, Жеткізуші тарапынан Шарт бойынша қызметтерді көрсету не кемшілікті (сәйкессіздікті) жою бойынша міндеттемелер орындалмағаны не тиісінше орындалмағаны үшін Тапсырыс беруші Шарт аясындағы өзінің басқа құқықтарына зиянсыз Жеткізушіден мерзімі өткен әрбір күн үшін Шарттың сомасынан ҚҚС-мен (егер ҚҚС көзделген болса) 0,1% (нөл бүтін оннан бір пайыз), бірақ Шарттың жалпы сомасынан ҚҚС-мен (егер ҚҚС көзделген болса) 5% (бес пайыздан) аспайтын мөлшерде тұрақсыздық айыбын (өсімпұл, айыппұл) өндіреді. 

Қызметтер лоттар бойынша көрсетілген жағдайда осы тармақпен көзделген тұрақсыздық айыбы (өсімпұл, айыппұл) Жеткізушіден ҚҚС-пен (егер ҚҚС көзделген болса) лот бойынша орындалмаған немесе тиісінше орындалмаған міндеттемелер сомасынан өндіріп алынады. 
4.3. Шарттың 6-бөлімінің 3.4-тармағының 2)- тармақшасында көзделген жағдайларды қоспағанда, Тапсырыс беруші Шартта көрсетілген мерзімде Жеткізушіге тиесілі қаражатты төлемесе, Тапсырыс беруші кешіктірілген төлемдер бойынша тұрақсыздық айыбын (өсімпұл) Жеткізушіге мерзімі өткен әрбір күн үшін тиесілі сомадан 0,1% (нөл бүтін оннан бір пайыз), бірақ төленуі тиіс сомадан 5% (бес пайыздан) аспайтын мөлшерде төлейді. 

4.4. Тапсырыс беруші Жеткізушіден Шарттың 3.4-тармағының 3)- тармақшасында көрсетілген негіздемелер бойынша Шарттың жалпы құнынан 10% (он пайыз) мөлшерінде айыппұлды Тапсырыс берушіден жазбаша хабарлама алған күннен бастап 5 (бес) жұмыс күні ішінде төлеуді талап етуге құқылы.

4.5. Осы Шартта белгіленген санкциялар Жеткізушіге қатысты қолданылған жағдайда, Тапсырыс беруші есептелген тұрақсыздық айыбының (өсімпұл) және/немесе айыппұл сомасын Жеткізушімен есеп айырысу кезінде ұстап қалуға құқылы.
4.6. Жеткізушінің осы Шарт бойынша міндеттемелерін Тапсырыс берушінің алдын ала жазбаша келісімінсіз толығымен де, ішінара да біреуге беруге құқығы жоқ.

4.7. Осы Шарт бойынша тұрақсыздық айыбын (өсімпұл) және/немесе айыппұл төлеу Тараптарды шарттық міндеттемелерді орындаудан босатпайды. Осы Шарт бойынша міндеттемелерді орындау мерзімдерін бұзғаны үшін өсімпұл міндеттемелерді орындамау белгіленген соң келесі күннен бастап қоса алғанда ол нақты орындалған күнге дейін есептеледі.

5. Құпиялылық

5.1. Тараптар осы Шартты орындау барысында алған Тараптардың әрқайсысы үшін құпия мәліметті жарияламау міндеттемесін қабылдайды. Жариялануы Тараптардың кез келгенінің іскери беделіне әсер етуі және/немесе шығын келтіруі мүмкін жалпыға бірдей қолжетімді емес мәлімет осы Шартта құпия ақпарат деп түсініледі. 

5.2. Құпия ақпаратты келесі Тараптың алдын ала жазбаша келісімінсіз мұндай ақпарат: 

1) көпшілік білетін (белгісіз тұлғалар тобына белгілі) немесе жалпыға белгілі болған (Қазақстан Республикасының заңнамасында белгіленген тәртіппен рұқсаты шектелмеген); 

2) мұндай ақпаратты ашуды талап ету құқығы берілген мемлекеттік органның заңды талабының негізінде ашылуы тиіс деңгейде ғана ашуға болады. Бұл жағдайда, Тарап мұндай талаптың болуы, талаптары мен жәйттері туралы келесі Тарапқа мұндай ашуға дейін дереу хабарлауы тиіс. 

 5.3. Жеткізуші осы Шарт бойынша өз міндеттемелерін орындау нәтижесінде алынған конфиденциалдық, банктік, коммерциялық және басқа ақпаратты жарияламауға және құпия сақтауға міндеттенеді.

Қажет болған жағдайда қызметкерлердің тегі, аты, әкесінің аты, лауазымы мен байланыс телефоны көрсетілген Жеткізушінің басшылығы қол қойған Жеткізушінің тікелей жұмыскерлерінің және жетекші/бақылаушы жұмыскерлерінің ресми тізімін Жеткізушіге беруге міндеттенеді. Құпиялылық талаптарын сақтау үшін Тапсырыс берушіге қызметтерді көрсетуге қатысатын Жеткізушінің әр өкілі Жеткізушінің басшысымен құпиялылық туралы сәйкесті міндеттемеге қол қоюға міндетті.     

6. Форс-мажор 

6.1. Бұл жағдайлар Шартты орындауға тікелей әсер етсе, Тараптардың еркінен тыс және олардың ықпал ететін салаларына жатпайтын тежеусіз күш жағдайларының салдарынан, оның ішінде табиғи сипаттағы табиғат апаттарының, әскери іс-қимылдардың, Қазақстан Республикасының уәкілетті органының тыйым салатын сипаттағы акті шығаруының, уәкілетті орган нұсқауының нәтижесінде осы Шарт бойынша өз міндеттемелерін толық немесе ішінара орындамағаны үшін Тараптардың ешқайсысы жауапты болмайды. Тежеусіз күш жағдайларының тізбесі толық емес.

6.2. Жеткізуші форс-мажор жағдайлары орын алған кезде дереу Тапсырыс берушіге мұндай жағдайлар мен олардың себептері туралы жазбаша хабарлама жіберуі тиіс. Тапсырыс берушіден басқа жазбаша нұсқау түспесе, Жеткізуші Шарт бойынша міндеттемелерін мақсатқа барынша сай орындауды жалғастырады және форс-мажор жағдайларына тәуелсіз Шартты орындаудың балама тәсілдерін іздейді.

6.3. Шартты орындауды кешіктіру форс-мажор жағдайының нәтижесі болса, Жеткізуші өзінің Шарттың орындалуын қамтамасыз етуінен айырылмайды және Шарт талаптарын орындамағандықтан тұрақсыздық айыбын төлеу немесе Шартты бұзу үшін жауапты болмайды. 

7. Шарттың орындалуын қамтамасыз ету

7.1. Жеткізуші Шарт жасалған күннен бастап 10 (он) жұмыс күні ішінде Шарттың орындалуын қамтамасыз етуді Шарт құнынан __________________ (жазумен) мөлшерінде салуға міндеттенеді, ол төмендегідей түрде ___________________________________________________________________ құрайды:

   «қамтамасыз ету сомасы» (қамтамасыз ету сомасы жазумен)
- Тапсырыс берушінің банк шотына кепілді ақша жарнасы:
немесе:
- Шарттың №3 қосымшасына сай нысан бойынша банк кепілдігі. 

7.2. Шарттың орындалуын қамтамасыз етуді салу туралы талап:

1) конкурс тәсілімен және сомасы республикалық бюджет туралы заңда тиісті қаржы жылына белгіленген айлық есептік көрсеткіштің төрт мың еселенген мөлшерінен аспайтын шарт жасау арқылы бір көзден сатып алу тәсілімен, ерекше тәртіп қолдану арқылы конкурс тәсілімен, Шартта алдын ала төлем (аванс) көзделгенін қоспағанда, баға ұсыныстарын сұрату тәсілімен сатып алу қорытындысы бойынша анықталған Жеткізушілерге;

2) Тапсырыс берушінің үлестес тұлғаларымен, республикалық немесе жергілікті бюджеттер қаражаты есебінен қаржыландырылатын ұйымдармен, Қазақстан Республикасының бейрезидент тұлғаларымен, мемлекеттік монополия субъектісімен, табиғи монополия субъектісімен, сондай-ақ үлесі тиісті тауар нарығында 35 (отыз бес) және одан астам пайызды құрайтын, сатып алатын тауардың белгілі бір нарығында басым (монополиялық) орын алатын тұлғамен Шарт жасалған жағдайда қолданылмайды.

7.3. Жеткізуші Шарт бойынша қабылдаған міндеттемелерін тиісінше орындамаған жағдайда, Тапсырыс берушінің сәйкесті бюджеттің табысына Жеткізуші тұрақсыздық айыбын төлеу дерегі белгіленген күннен бастап 5 (бес) жұмыс күн ішінде енгізілген Шарттың орындалуын қамтамасыз етуді қайтарады.  

8. Қызметке кепілдік

8.1. Жеткізуші Тапсырыс берушіге қызметтердің үздіксіз, сапалы және уақытында көрсетілуін қамтамасыз етуге кепілдік береді. 

8.2. Жеткізуші өз есебінен қателерді, жөнсіздіктерді және басқа да сәйкессіздіктерді техникалық ерекшелікке сай (Шарттың № 2-қосымшасы) жөндеуге кепілдік береді.

8.3. Жеткізуші шартқа қол қойған сәттен бастап ______ мерзімге Жеткізушінің көрсеткен қызметтеріне Тапсырыс берушіге кепілдік береді (қызмет көрсету кепілдігі).   

8.4. Кепілдік мерзімі ішінде кемшіліктер (сәйкессіздіктер) жойылғанға дейін көрсетілген қызметтердің нәтижелерін қалыпты пайдалануға мүмкіндік бермейтін кемшіліктер (сәйкессіздіктер) анықталған жағдайда, Жеткізуші Шарттың 3.1.-т., 9)-тармақшасына сәйкес өз есебінен кемшіліктерді (сәйкессіздіктерді) жоюға міндетті.

8.5. Егер Жеткізуші хабарламаны алып, кемшіліктерді (сәйкессіздіктерді) жою бойынша сәйкесті шараларды уақытында қабылдамаса, Тапсырыс беруші Жеткізушінің есебінен кемшіліктерді жою бойынша қажетті санкциялар мен шараларды Тапсырыс беруші Жеткізушіге қатысты Шартпен иеленген басқа құқықтарына қандай да бір залал келтірместен қолдануы мүмкін.

9. Қызметтердің техникалық ерекшелікке сәйкестігін тексеру 

9.1. Тапсырыс беруші немесе оның өкілдері көрсетілетін қызметтердің Шарттың №2 қосымшасында (техникалық ерекшелік) көрсетілген талаптарға сәйкестігін бақылап, тексере алады. Мұндайда бұл тексерудің бүкіл шығысын Жеткізуші көтереді. Тапсырыс беруші осы мақсат үшін белгіленген өзінің өкілдері туралы Жеткізушіге уақытылы хабарлауы тиіс. 

9.2. Осы Шарт аясында көрсетілетін қызмет техникалық ерекшелікте көрсетілген стандарттарға сәйкес немесе жоғары болуы тиіс. 

9.3. Егер тексеру кезінде көрсетілетін қызметтердің нәтижелері Шарт талаптарына сәйкеспейтін болып танылса, Жеткізуші тексеріс сәтінен бастап 3 (үш) жұмыс күн ішінде Тапсырыс беруші тарапынан қандай да бір қосымша шығындарсыз сәйкессіздіктерді талаптарға сай жою бойынша шараларды қабылдайды. 

10. Дауларды шешу

10.1. Тапсырыс беруші мен Жеткізуші Шартты орындау барысында немесе оған байланысты араларында туындайтын келіспеушілікті немесе дауды тікелей келіссөз барысында шешу үшін барынша күш салуы тиіс.

Тараптардың дауды шешудің талап қою тәртібін сақтауы міндетті. 

10.2. Осы Шарт бойынша Тапсырыс беруші мен Жеткізуші арасындағы дауды реттеу мүмкін болмаған жағдайда, дау Тараптардың кез келгенінің талабы бойынша Қазақстан Республикасы заңнамасының талаптарына сәйкес сот тәртібімен шешіледі. 

Мұндайда Тапсырыс беруші өзінің орналасқан жері не Жеткізуші орналасқан жер бойынша не Шарт орындалатын жер бойынша осы Шарттан шығатын талапты қою құқығын өзіне қалдырады, ал Жеткізуші Тапсырыс берушінің мұндай құқығымен келіседі.

11. Шарт қолданылатын мерзім

11.1. Шарт Тараптар қол қойған күннен бастап күшіне енеді және қоса алғанда 2016 жылғы «31» желтоқсанға дейін, ал міндеттемелерді орындау бөлігінде Тараптар оларды толық орындағанға дейін қолданылады.
11.2. Тараптар Шартты кез келген уақытта бұзуға, өзгерістер, толықтырулар енгізуге құқылы.

11.3. Осы Шартқа барлық өзгеріс жазбаша ресімделеді және Тараптар қол қояды, бұған Шартта көрсетілген Тараптардың орналасқан жері және (немесе) деректемелері өзгерген жағдайлар қосылмайды, Тараптар бұл туралы бір-біріне жазбаша хабарлайды, мұндайда аталған хабарлама Тараптар алған күннен бастап міндетті болады.

12. Басқа талаптар

12.1. Осы Шартта көзделмегеннің барлығында Тараптар Қазақстан Республикасының заңнамасын басшылыққа алады.

12.2. Тараптар бір-біріне жіберетін кез келген хабарлама немесе қандай да бір ақпарат кейіннен түпнұсқасын бере отырып осы Шартта көрсетілген тиісті мекенжайларға пошталық және/немесе электрондық жөнелтілім түрінде, телекс, факс арқылы, тапсырыс хатпен жіберіледі. Хабарлама Тарап алған соң, жеткізілген күні немесе хабарламада көрсетілген күнде міндетті болады. 
 12.3. Төлем және пошта деректемелеріндегі барлық өзгеріс туралы Тараптар бір-бірін дереу хабарландыруға міндетті. Өзгергені туралы хабарлама түскенге дейін ескі мекенжайлар мен шоттар бойынша жасалған әрекет міндеттемелерді орындау ретінде есептеледі. Хабарламаларға арналған мекенжайда болмаған және келесі Тарапқа бұл туралы уақытылы хабарламаған Тараптың хат-хабарды алмау дерегіне сүйенуге құқығы жоқ.

12.4. Шарт заңды күші бірдей қазақ және орыс тілдерінде екі данадан 4 (төрт) дана етіп жасалды, Тараптардың әрқайсысына әрбір тілде бір данадан беріледі. Шарт мәтіндерін әртүрлі оқу орын алған жағдайда, Тараптар Шарттың орыс тіліндегі мәтінін басшылыққа алады.

12.5. Тараптар қайта құрылған жағдайда, Шарт бойынша құқықтары мен міндеттері тоқтатылмайды, оны заңды мұрагері орындауы тиіс. 

 

13. Тараптардың заңды мекенжайлары, банк деректемелері және қолдары

	Тапсырыс беруші
	Жеткізуші

Бейнеконференцияларды ұйымдастыру бойынша қызметтерді 
сатып алулар туралы шартқа № 2 қосымша
Техникалық ерекшелігі

Қызметтердің атауы: бейнеконференцияларды ұйымдастыру бойынша қызметтер (бизнес көрсетілімдерді, жиналыстарды, конференциялар мен ұйымдармен кездесулерді ұйымдастыру және осындай оқиғалар өтетін орындарда жұмыс жасау үшін қызметкерді беру арқылы ұйымдастыру қызметтері).

Функционалды блоктары:

Аудитория: кемінде 250 адам.

Жүргізушінің бейне және аудио трансляциясы:

* көрсетілім үшін HD-сапасының болу мүмкіндігі;
* бейне көрсетілімнің сапасын таңдау (қатысушылардың байланыс сапасына икемделуге мүмкіндік береді, егер байланыс жақсы болса- HD бейнені көрсетуге болады, егер байланыс нашар болса – қарапайым сапада көрсетеді);

* Қатысушы көрсетілім сапасы жақсы болу үшін (тек даусы естіледі) спикердің бейнекөрсетілімін өшіре алады, егер қатысушының байланысы нашар болса.

Презентация: 

· (ppt, pptx, xls, doc, pdf, jpg, png) түрлі типті файлдарды жүктеу және көрсету;
· Youtube, Vimeo сілтеме бойынша бейнені көру;
· Презентация кезінде презентацияға белгі қою мүмкіндігі, яғни белгілеу, дөңгелектеу, нұсқарлар салу;
· Виртуалды сілтеме.
Флипчарт: 

· Флип-чарт («сурет салуға тақта») – жүргізуші сурет салатын және жазатын таза бет;
· Флип-чартта қатысушылар сурет салуға мүмкіндік беру;
· Бірнеше флип-чарттар құру;
· Вебинар аяқталған соң бейнелеу форматында флип-чартты сақтау.
Чат:

· Қатысушыларға арналған мәтіндік чат;
· Чатты оқу үшін қаріптің көлемін күйіне келтіру мүмкіндігі;
· Чатта хабарламаларды премодерация (ашық іс-шараларға қызмет, барлығына көрсетер алдында қатысушылардың хабарламаларын тексеру және сүзгілеу мүмкіндігі).   
Сауалнама:

· Вебинарды дайындау, сонымен қатар вебинар барысында сауалнама жүргізу;
· Бірнеше сауалнама типтерінің болуы (жалғыз таңдау, көптеген таңдау және т.б.);
· Аяқталған соң диаграмма түрінде сауалнама нәтижелерін экранға шығару;
· Вебинар біткен соң  Excel-де алынған деректерді жүктеп алу.
Жалпыға қолжетімді файлдар:

· Қатысушылар ашылуы мен жүктелуі мүмкін әкімші немесе спикер жүктеп алатын файлдар;
· Түрлі типтегі файлдарды сүйемелдеу (мәтіндік құжаттар, кестелер, презентациялар, бейне, аудиожазбалар, бейнелер).
Жұмыс үстелін көрсету:

· Спикер немесе әкімші өз жұмыс орнын көрсете алады.
Қатысушылар тізімі: 

· Вебинардағы рөлдері көрсетілген қатысушылардың тізімін көрсету;
· Қатысушылар тізімімен терезені өшіру мүмкіндігі.
Вебинарларды әкімшілктендіру:

Вебинарларды құру:

· Әкімшінің түсінікті интерфейсі;
· Вебинарлар күнтізбесі;
· Мекенжай кітапшасы;
· Пошталық бағдарламадан контактілерді импорттау.
Хабарламалар:

· Шақырылған қатысушылар үшін хабарламаларды жіберу және вебинардың өтуі туралы ескерту;
· Жіберілетін хабарламалар мен ескертулерді редакциялау;
· Жіберілімдер графигін күйіне келтіру.
Рөлдері:
Іс-шараның әкімшісі вебинарды дайындау кезінде, сонымен қатар вебинар барысында әкімші және спикер рөлдерді тағайындайды.
Міндетті рөлдері:

· Әкімші – іс-шараны құрады, вебинарға дейін және вебинар барысында қатысушылардың рөлдерін тағайындайды/ауыстырады, іс-шараны басқаруға барлық құқықтары бар;

· Спикер (презентатор/жүргізуші) – бейнекөрсетілім, презентацияны басқару (жүктейді, парақтайды, белгілер қояды), қатысушыларды эфирге шығарады;

· Қатысушы – чатқа жазады, жүргізуші жасаған сауалдарға жауап береді, спикер мен әкімшінің рұқсатымен бейнемен эфирге шыға алады, флип-чартта жазады/сурет салады. Қатысушылардың бейне және аудиотүсірілімін қосу (эфирге шығу), бір мезетті кемінде 5 камера көрсетеді.

Вебинардың интерфейсі:

· Интерфейсті өзгерту мүмкіндігі және іс-шара міндетіне қарай терезелердің орналасуы;

· Терезелер көлемінің өзгеруі, чғни бейне, презентациялардың және т.б. көлемінің ұлғаюы-азаюы;

· Өзіндік интерфейстің болуы, яғни терезелердің орналасуы мен көлемін сақтау;

· Орыс тілді интерфейс немесе оны қосу мүмкіндігі;

· Компания логотипімен вебинарды брендтау.

Вебинар нәтижесі:

· Вебинардың бейнежазбасына презентация мен чат кіреді;

· Бейнежазбаны іс-шараның әкімшісі немесе спикері бір батырманы басу арқылы қосады;

· Жазбаны өшіру батырмасын басқан кезде өшіруді растауды сұрайды;

· Серверде бейнежазбаны сақтау, бейнефайл форматында бейнежазбаны жүктеу;

· Қатысушылар бойынша статистика – вебинарға кіру және шығу уақыты, сауалнамалар нәтижелері.

Басқа да маңызды міндеттер:

· Өткізілетін вебинарлардың өлшеусіз саны;

· Қосылатын қатысушылардың шектеусіз саны;

· Тарату сапасын жоғалтпай 100 қатысушыны қабылдау мүмкіндігі;

· Қажет болғанда бір уақытта жұмыс жасайтын бірнеше вебинар бөлмелерді құру;

· Жаңғырықты басатын сапалы жүйе.

Вебинарға қатысу

Қатысушы үшін вебинарға кіру:

· Сілтеме бойынша жүйеге жеңіл кіру;

· Қатысушылар үшін арнайы бағдарламалық қамтамасыз етуді орнату талап етілмейді;

· Барлық әйгілі веб-браузерлерді сүйемелдеу (Chrome, Mozilla, InternetExplorer, Opera, Safari);

· Вебинарға немесе алдын ала ену кезінде қатысушының байланысу деңгейін тексеру үшін сервис;

· Телефон бойынша қосылу мүмкіндігі.

Техникалық қолдауға талаптар:

Бағдарламалық қамтамасыз етуді техникалық қолдау телефон, электронды пошта және Интернет арқылы орыс тілінде берілуі керек.

Шектеусіз қосылу мүмкіндігі

Қызметтерді көрсету мерзімі – шартқа қол қойған күннен бастап және 2016 жылғы 31 желтоқсанды қоса алғанда.

Жалпы талаптар:

· Қызметтерді қосу мерзімі – шартқа қол қойған күннен бастап 15 (он бес) күнтиізбелік күн ішінде әлеуетті жеткізушімен жүзеге асырылуы керек.

· Төлем тапсырыс берушімен көрсетілген қызметтер актісін бергеннен бастап ай сайын жүргізіледі.

· Жеткізуші Шартты жасасу алдында Шарт сомасын ай үшін бағасын көрсете отырып бөліп көрсетеді.

Ай сайынғы төлемдер

	№
	қызметтердің атауы
	Сомасы (ҚҚС-сыз)
	Жиыны (ҚҚС-сыз)

	1
	Бейнеконференцияны ұйымдастыру бойынша қызметтерді берген үшін ай сайынғы төлем
	
	


	Тапсырыс берушіден
	Жеткізушіден

	___________________ Аты-жөні

м.о.

«___»____________ 20__ж.

(қол қойылған күн)
	___________________ Аты-жөні

м.о.

«___»____________ 20__ж.
(қол қойылған күн)


Бейнеконференцияларды ұйымдастыру бойынша қызметтерді 
сатып алулар туралы шартқа № 3 қосымша

Банк кепілдігі
(шарттың орындалуын қамтамасыз ету нысаны)

 

Банктің атауы: ___________________________________________________________

 (банктің атауы және деректемелері)

Кімге: __________________________________________________________________

 (тапсырыс берушінің атауы және деректемелері)

 

№_____ кепілдік міндеттеме

 

	__________________

(орналасқан жері)
	           «___»___________ ____ ж. 

 


«Жеткізуші» ___________________________________________________________
(жеткізушінің атауы)
___________________________________________________________________________

(тауардың, жұмыстың немесе қызметтің сипаттамасы)
жеткізуге (орындауға, көрсетуге) арналған ___жылғы __________№______ сатып алу туралы шартты (бұдан әрі – Шарт) жасағанын (жасайтынын) және Сіздің Шартта жалпы сомасы ______________________________________________________________

(сомасы санмен және жазумен)

теңгеге банк кепілдігі түрінде Шарттың орындалуын қамтамасыз етуді Жеткізуші салады деп көздегеніңізді, оның _________________________________________ теңге 
                        (сомасы санмен және жазумен)

мөлшеріндегі Шарттың жалпы сомасының ______ %-ына сәйкес келетінін ескере отырып, осы арқылы _________________________________________________________ 

 (банктің атауы)

жоғарыда көрсетілген Шарт бойынша кепілгер екенін және Сіздің төлемге жазбаша талабыңызды, сондай-ақ Жеткізушінің Шарт бойынша міндеттемелерін орындамауының немесе тиісінше орындамауының жазбаша растамасын алған соң Сіздің талабыңызға орай Сізге банк кепілдігінің сомасын төлеу бойынша қайтарып алынбайтын міндеттемені қабылдайтынын растаймыз. 

Осы кепілдік міндеттеме оған қол қойылған сәттен бастап күшіне енеді және Жеткізуші Шарт бойынша міндеттемелерін толық орындаған сәтке дейін қолданылады. 

Осы кепілдік міндеттемеге байланысты туындайтын барлық құқықтар мен міндеттемелер Қазақстан Республикасының заңнамасымен реттеледі.

 

	Кепілгердің қолы 
	         Күні және мекенжайы


	Тапсырыс берушіден
	Жеткізушіден

	___________________ Аты-жөні
м.о.

«___»____________ 20__ж.
(қол қойылған күн)
	___________________ Аты-жөні

м.о.

«___»____________ 20__ж.
(қол қойылған күн)

